
mahAlakShmIchaturviMshatinAmastotram

મહાલક્ષ્મીચતુર્વિંશતિનામસ્તોત્રમ્ 

નમઃશ્રિયૈ લોકધાત્ર્યૈ બ્રહ્મમાત્રે નમો નમઃ ।
નમસ્તે પદ્મનેત્રાયૈ પદ્મમુખ્યૈ નમો નમઃ॥
પ્રસન્નમુખપદ્માયૈ પદ્મકાન્ત્યૈ નમો નમઃ ।
નમો બિલ્વવનસ્થાયૈ વિષ્ણુપત્ન્યૈ નમો નમઃ॥
વિચિત્રક્ષૌમધારિણ્યૈ પૃથુશ્રોણ્યૈ નમો નમઃ ।
પક્વબિલ્વફલાપીનતુઙ્ગસ્તન્યૈ  નમો નમઃ॥
સુરક્તપદ્મપત્રાભકરપાદતલે શુભે ।
સરત્નાઙ્ગદકેયૂરકાઙ્ચીનૂપુરશોભિતે  ॥
યક્ષકર્દમસંલિપ્તસર્વાઙ્ગે  કટકોજ્જ્વલે ।
માઙ્ગલ્યાભરણૈશ્ચિત્રૈર્મુક્તાહારૈર્વિભૂષિતે   ॥
તાટઙ્કૈરવતંસૈશ્ચ શોભમાનમુખામ્બુજે ।
પદ્મહસ્તે નમસ્તુભ્યં પ્રસીદ હરિવલ્લભે॥
ઋગ્યજુસ્સામરૂપાયૈ વિદ્યાયૈ તે નમો નમઃ ।
પ્રસીદાસ્માન્ કૃપાદૃષ્ટિપાતૈરાલોકયાબ્ધિજે॥
યે સ્થાનહીનાઃ સ્વસ્થાનાત્ શ્રુત્વા સ્થાનમવાપ્નુયુઃ ।
ઇતિ શ્રીવેઙ્કટેશમહિષી મહાલક્ષ્મીચતુર્વિંશતિનામસ્તોત્રમ્  ॥

